
香港文匯報訊 薛家燕日前出
席由仁德慈善基金舉辦的「廿
四美分享會」，分享人生的高
山低谷。
家燕姐婚後一度息影，其後

由幕前轉到幕後做錄影帶生
意，更是第一批港人到馬來西
亞做錄影帶，家燕姐說：「嗰
時我同朋友一齊做錄影帶生
意，我攞咗無綫同麗的嘅劇集
代理權，個市場好大，但啲翻
版好犀利，曾經有人嚟到香港
拍枱同我講『你嚟到馬來西亞
因住！』去到馬來西亞有6個保
鏢陪住我，住嘅酒店突然間熄
晒燈，上台講嘢突然間冇晒
電，好驚！我哋仲請咗緝拿翻

版個阿頭，係一個警長嘅太
太，佢喺屋企個花園洗車時，
被人開兩槍，死咗！」
家燕姐四十幾歲離婚，她母

兼父職養活3個子女，心大心細
下重返無綫拍《真情》，全靠
大女支持：「嗰陣係戰戰兢
兢，因為一出返嚟就要做奸
角，唔知點算！有一日珊珊就
同我講『媽咪，咁你去拍啦！
我 會 幫 你 照 顧 弟 弟 同 妹
妹！』，當時佢好細，識得咁
同我講，我攬住佢喊，媽咪就
係好想聽到有人支持。」

揚言要多謝前夫
她說之後遇上圈中好友黎小

田︰「我喺惠天賜同斑斑的婚禮
上撞見黎小田，佢一見我就問
『Nancy，你離咗婚呀？早知就
嫁畀我啦！有咩幫到你？』我
就話，本來我想拍《真情》，
但人工唔高，所以推咗。黎小
田就幫我搵藝員科嘅總管Ben
Chan，問佢『你做乜恰家燕？
畀咁奀人工佢？』之後第二日珍
姐就搵我，仲畀咗一個當紅小生
嘅價錢我，哈哈！」
談到拍《真情》，雖然辛
苦，但總算捱過，還令家燕姐
東山再起，如果時光倒流，問
家燕姐想改變什麼？她說：
「我一生人係好開心嘅，之前
有好嘅家庭，有個好嘅星運，3

個好撐我、好為我着想嘅仔
女，雖然離婚係最唔開
心，不過倒返轉嚟講『冇
呢個男人又點會有3個仔
女呢？』初初好嬲佢，現
在要多謝佢！嚟緊希望
快啲抱孫，啲女快啲結
婚啦！」

香港文匯報訊 傳奇歐美流行搖滾二人組合Air Supply將重臨香江開
唱，將於12月10日假九龍灣國際展貿中心匯星舉行《Air Supply Live in
Hong Kong 2019》。門票將於下月3日公開發售。
Air Supply由結他手及唱作人Graham Russell和主音Russell Hitchcock

於 1975年組成。Air Supply擁有一系列全球大熱金曲，包括《Lost in
Love》、《Every Woman in the World》、《Even the Nights Are Bet-
ter》和《All Out of Love》等。專輯《Lost in Love》、《The One That
You Love》、《Now & Forever》及《The Greatest Hits》熱賣超過二千
萬張，而歌曲《Lost in Love》更成為1980年的年度之歌。1983年，他們
憑着專輯《The Greatest Hits》中收錄的《Making Love Out of Nothing
At All》，奠定了Air Supply在現代音樂中的地位。

Air Supply 12月再度訪港

香港文匯報訊 樂瞳（Cilla）早前為代言的輪廓
提升療程拍廣告，正好解決了她困擾良久的煩
惱，原來Cilla不時都會被人稱作「包包臉」，向
來貪靚的她早前更換智能身份證時，發現證件相中
的自己塊臉好方，所以今次獲贊助的療程就正合她
的心意。
剛剛生日的Cilla早前與家人去旅行慶祝，輪廓提升

變得更靚後的她盡情影相晒靚樣。而當日的拍攝團隊更
為Cilla補祝生日送上驚喜，她感動地說：「我化完妝出
嚟，就見到工作人員推咗個蛋糕出嚟，成個蛋糕都係我個
樣，上面仲要插住我提升咗、靚咗嘅樣，好搞笑又窩心！」說
起今年的生日願望，Cilla表示希望事業愛情兩得意，她補充

說：「希望下年生日就可以有
另一半陪我，到時全家人再
去旅行慶祝。」做完療程
後，她笑說：「個人
靚咗，姻緣係咪係
時候要到喇？」

香港文匯報訊（記者 植
植）溫碧霞（Irene）日前已
飛抵法國出席巴黎時裝周，
此行是應時裝品牌邀請出席
前晚舉行的 DIOR Show，
Irene穿上一襲黑色露肩長裙
晚裝現身，神秘黑色中不失
女神魅力。
Irene身邊的工作人員經常
取笑她是陽光女神，前晚出
席騷時又再應驗，事緣到埗
頭兩天都萬里無雲好好天，
怎料昨晚出發時突然下雨，
到埗時竟然陽光重現，Irene
得戚說：「今次出席賓客特
別多，前往場地條路非常塞
車，沿途都一直落着雨，哈
哈，真係好奇怪，我哋部車
到咗會場預備落車，突然停
雨，只係好細的雨粉，睇完
騷出嚟直情陽光普照，大家
講笑話同我出街唔使帶雨
傘。」
Fashion Show位於馬場旁
邊的郊區舉行，Irene 開心
說：「好多謝上天，明明落
雨，都會突然變返陽光普
照，如果落雨就嘥咗咁靚咁
舒服郊區。」Irene並大讚品

牌今年春夏季時裝好靚，主
打雪紡及圖案，非常適合
她：「我真係好鍾意巴黎，
日日行街食嘢，我都忍唔住
手買咗好多靚衫，買咗7位數
字，好值得，做商演及出席
活動都要好多靚衫。」

香港文匯報訊（記者李
慶全）四位前亞姐程瑤、梁
雪瑤、筱靖及張瑄洺昨日到新
城電台接受訪問，現任「仁美

清叙」主席的程瑤透露，2019亞洲
小姐選舉將於11月2日亞洲電視總台
舉行，但今屆比較特別，由於是「仁
美清叙」重組十周年，所以亞姐選舉會
配合大型慈善籌款晚宴一同舉行，至於
籌款目標，程瑤說：「不會抱太大期
望，但會盡力而為！」
問到筱靖會否當亞姐表演嘉賓？她表示

何麗全已邀請她們一班前亞姐擔任評判，
她們於選美前與佳麗交流，教她們儀態和
化妝。是否已見過之前面試的佳麗？筱
靖指在新聞上看過，也明白每年開始時
都會有些參差，但何麗全表明佳麗當選
後也會成為「仁美」會員，故會挑選
好一點質素的。

不排除跟慧妍合作
至於「仁美清叙」未來大
計？主席程瑤表示會繼續做
多些探訪活動，會集中在
情緒治療方面，希望

幫到一些有抑鬱
症的婦女如

何正常

照顧好小朋友。筱靖則透露「仁美清叙」將
會出書，交待過去五至十年間，會中曾做過
的慈善活動的項目，以及各會員曾往探訪的
感動故事和點滴，希望帶給大家更多正能
量。
談到亞姐「仁美清叙」與港姐「慧妍雅

集」同以行善為主，會否兩會將有合作？程
瑤指跟「慧妍」一班女仔很熟，但也沒談過
這種合作方式，不過也不排除這可能性，因
過去都試過有港姐、亞姐、珠寶小姐、港男
及亞洲先生一起crossover行catwalk的活動。

配合「仁美清叙」重組十周年

亞姐選舉同時搞慈善晚宴

溫碧霞法國掃百萬靚衫

家燕姐憶做生意遭恐嚇
感激黎小田助提高酬勞

香港文匯報訊

福幼基金會日前舉辦了「福幼

感恩25年慈善晚宴」，眾善心藝人出

席支持。福幼主席曾志偉更親筆題字，福幼

感恩25年別注版「善心」鑽石陀飛輪手錶一

對，於拍賣環節中以75萬成交，當晚的慈善

晚宴總籌款金額達港幣1,280萬元。

眾藝人助弱勢 曾國祥攜妻撐場

志偉拍賣題字鑽錶

籌75萬善款
大會在場外設有成果展覽及義賣，活動更得到

福幼多年來資助的殘疾孤兒，還有助學的山
區貧困學子、資深義工米雪和福幼基金會主席曾
志偉一同分享福幼陪伴他們成長的點滴，志偉分
享由華東水災開始走過的25年慈善之路。感人分
享配合鄭欣宜的《擁抱愛》、許廷鏗的《青春
頌》歌聲，以及全體大合唱的《滔滔千里
心》，伴以鋼琴王子陳雋騫（Phoebus）的琴
聲，一開場已感動了全場超過五百位善長。
及後福幼執行董事阮兆祥分享福幼成果及
未來計劃，同時與25位義工合唱《獅子
山下》，將真摯感人的氣氛推至高峰。

剛剛小登科的曾國祥亦有攜同太太
王敏奕一同前來支持爸爸志偉。
而苗僑偉夫婦、鍾鎮濤夫婦、
葉童夫婦、米雪、賈思樂、
唐麗球、李若彤、張慧儀
等也盛裝出席支持慈
善晚宴。

而全晚最緊張的時刻莫過於拍賣環節，12件拍賣
品當中，競投最激烈的，分別是福幼主席曾志偉親
筆題字，福幼感恩25年別注版「善心」鑽石陀飛
輪手錶一對，以及饒宗頤教授墨寶「福澤滿門」，
兩件珍品分別以港幣75萬元及港幣160萬元成交，
實在喜出望外。

黃金兄弟表演掀高潮
緊張的拍賣過後，「黃金兄弟」錢嘉樂、謝天華、

陳小春、林曉峰擔任壓軸表演嘉賓，演唱《一起衝一
起闖》及《友情歲月》，把全場氣氛推至高漲。
是次籌款晚宴籌委會主席由陳仕煒擔任，同樣愛

心滿載的太太顧紀筠落力協助，並在各界善長慷
慨支持下，慈善晚宴總籌款金額達港幣1,280萬
元，扣除必要開支後，將全數撥捐「福幼基金
會」，繼續以心以愛去幫助有需要的兒童、為
香港貧困基層及長者提供贈醫施藥，以及發展
福幼香港新項目「有福同港·有事同當」。

■■溫碧霞日前出席溫碧霞日前出席
巴黎時裝周巴黎時裝周。。

■左起：梁雪瑤、程瑤、張瑄洺及筱
靖到電台受訪。

■■苗僑偉戚美珍夫婦苗僑偉戚美珍夫婦、、鍾鎮濤范姜夫鍾鎮濤范姜夫
婦婦、、米雪米雪、、賈思樂賈思樂、、唐麗球等出席唐麗球等出席。。

■■殘疾孤兒和助學學生來港殘疾孤兒和助學學生來港，，聯同米聯同米
雪和曾志偉等人在台上分享雪和曾志偉等人在台上分享。。

■黃金兄弟壓
軸表演。

■Air Supply

■■家燕姐分享人生家燕姐分享人生
的高山低谷的高山低谷。。

■■志偉兒子曾國祥偕妻到場支持志偉兒子曾國祥偕妻到場支持。。

■■曾志偉曾志偉((左二左二))親筆題字的福幼感恩親筆題字的福幼感恩2525年別注版年別注版「「善心善心」」鑽石陀飛輪手錶鑽石陀飛輪手錶，，以以7575萬成交萬成交。。


